
Hysbysiad statudol ar gyfer Ysgol GG Johnston 

 

Mae Cyngor Sir Penfro wedi cyhoeddi hysbysiad statudol sy'n dweud ei fod e'n arfaethu dechrau 

cynnig darpariaeth Anghenion Addysgol Arbennig (AAA) yn Ysgol GG newydd Johnston. 

Bwriad y Cyngor yw adeiladu ysgol gynradd newydd yn Langford Road, Johnston i ddisodli Ysgol 

GG bresennol Johnston, ac mae'r ddarpariaeth AAA arfaethedig yn rhan o hyn i gyd. 

Bydd y ddarpariaeth AAA yn cael ei neilltuo'n unswydd i'r disgyblion hynny sydd ag anghenion 

dysgu cymhleth, a bydd yn cynnig cwricwlwm cytbwys, perthnasol ac eang ei gwmpas iddynt.  Ar 

ben hynny bydd anghenion eithriadol y disgyblion hyn yn cael eu bodloni mewn ffordd mor 

gynhwysol ag y bo modd. 

Mae'r hysbysiad statudol wedi cael ei gyhoeddi yn www.pembrokeshire.gov.uk/haveyoursay ac mae e 

ar gael i'w weld o heddiw (dydd Mercher 3 Medi) hyd ddydd Mercher 1 Hydref 2014. 

Fe'i cyhoeddir yn sgil yr ymgynghoriad a gynhaliwyd gan y Cyngor Sir yn gynharach eleni, ynghylch 

y bwriadau i adeiladu ysgol gynradd newydd yn Johnston. 

Cafodd yr hysbysiad ei gyhoeddi gan y Cyfarwyddwr Addysg a Gwasanaethau Plant o dan Adran 42 

Deddf Safonau a Threfniadaeth Ysgolion (Cymru) 2013.  

Dylai unrhyw wrthwynebiadau gael eu hanfon at Gyngor Sir Penfro erbyn dydd Mercher, 1 Hydref. 

Gellir anfon gwrthwynebiadau, yn ysgrifenedig, at y Cyfarwyddwr Plant ac Ysgolion, Cyngor Sir 

Penfro, Neuadd y Sir, Hwlffordd, SA61 1TP, neu gydag e-bost 

at educationconsultations@pembrokeshire.gov.uk 

 

 

http://old.pembrokeshire.gov.uk/haveyoursay
mailto:educationconsultations@pembrokeshire.gov.uk

